
SAŽETAK

Metode automatske analize korisničkih interfejsa su važne za širok spektar primjena u kompjuterskim naukama i softver inženjeringu. Ove metode se koriste u oblastima: sigurnosti softvera, arhiviranju dokumenata, interakciji čovjek-računar, softver inženjeringu i obradi i pretraživanju informacija. Iako su ove metode značajne, niti jedno istraživanje do sada nije na jednom mjestu sistematično navelo listu tih metoda i njihovih karatkeristika. U ovom radu će biti naveden pregled različitih rješenja i njihovih primjena u različitim procesima automatske analize korisničkih interfejsa. Glavni fokus će biti na tehnikama koje analiziraju raspored elemenata i strukturu korisničkih interfejsa na web stranicama. Stil, tip sadržaja, čak i struktura tipičnih web stranica vremenom se mijenjaju (nekada i drastično), te se tako mijenjaju i metode koje ih analiziraju. Činjenica da većina metoda koristi neuporedive skupove web stranica u svojim eksperimentima je jedan od razloga zašto je direktno poređenje rezultata ovih metoda teško, ako ne i nemoguće. Druga činjenica koja se može prepoznati je da velika većina metoda rješava sličan problem. Sa ovim na umu, u ovom radu smo napravili pregled relevantnih članaka, kategorizirali ih (u odnosu na problem koji rješavaju) i istakli kako su se metode mijenjale kroz vrijeme.
